
Efni:  Umsögn um frumvarp til laga um breytingu á lögum um skyldutryggingu 

lífeyrisréttinda og starfsemi lífeyrissjóða, nr. 129/1997 

(fjárfestingarkostir viðbótarlífeyrissparnaðar), mál nr. S-83/2024. 

 

Stefnir hf. („Stefnir“), sem rekstrarfélag verðbréfasjóða skv. lögum nr. 116/2021 um 

verðbréfasjóði og rekstraraðili sérhæfðra sjóða skv. lögum nr. 45/2020 um rekstraraðila 

sérhæfðra sjóða, styður efni frumvarpsins og markmið þess um að auka valfrelsi 

sparifjáreigenda er varðar stýringu á þeirra viðbótarlífeyrissparnaði.  

Við höfum tekið til umsagnar ofangreint frumvarp þar sem lagt er til að vörsluaðilum 

séreignarsparnaðar verði heimilað að verða við beiðni rétthafa um að iðgjöldum verði varið 

til fjárfestingar í tilteknum sjóði eða sjóðum um sameiginlega fjárfestingu. Frumvarpinu er 

ætlað að gera rétthöfum séreignarnarsparnaðar kleift að hafa virkari aðkomu að því 

hvernig fjárfestingu iðgjalda þeirra er háttað. 

Stefnir fagnar frumvarpsdrögunum og styður þær breytingar sem þar eru lagðar til. Nú 

þegar bjóða vörsluaðilar séreignasparnaðar upp á ýmsar fjárfestingarleiðir og hafa 

einstaklingar val um vörsluaðila og þær ávöxtunarleiðir sem þeir bjóða upp á. Með 

breytingunum sem lagðar eru til er valfrelsi rétthafa aukið til muna og geta þeir sjálfir 

ákveðið hvaða sjóði eða sjóðum fjárfest er í til ávöxtunar séreignarsparnaðarins, innan 

þeirra marka sem frumvarpið mælir fyrir um.  

Það er mat okkar að breytingarnar séu jákvæðar, bæði fyrir rétthafa sem og 

fjármálamarkaði í heild. Aukið valfrelsi um fjárfestingu er af hinu góða, enda skapar slíkt 

forsendur fyrir meiri dreifstýringu sem stuðlar að aukinni skilvirkni, samkeppni og 

verðmætasköpun á fjármálamarkaði. 

Með hliðsjón af ofangreindu fagnar Stefnir frumvarpsdrögunum og ítrekar stuðning sinn 

við þær breytingar sem þar eru lagðar til. 

f.h. Stefnis hf. 

___________________________ 

Jón Finnbogason, framkvæmdastjóri 


